
 
Anvid a messadi pigl tarvaschegns da la Muntogna da Schons 

 
Data  : Gievgia, igls 5 da zarcladur 2025 
Tains  : 20.00 uras 
Liac  : scola Donat 
 
Tractandas :  
 

1. Bagnvagnieu tras igl president ad elecziùn digls/da las dumbravuschs 
2. Protocol digls 10 da favrer 2025 

 3. Revisiùn totala da la planisaziùn d’utilisaziùn fasa 1 - dezisiùn 
  a)   Presentaziùn a discussiùn 
  b)   Apruvaziùn 
 4. Quent anual 2024 
   a)   Presentaziùn a discussiùn 
  b)   Raport da gestiùn 
   c)   Apruvaziùn da la prefinanziaziùn par la sanaziùn da la scola  
  d)   Apruvaziùn digl quent anual 2024 
 5. Dumonda par dretg da biagear ple datier da Christine a Peter Baumann, Lon, parzela 2168 
 6. Dumonda par dretg da biagear ple datier dad Annatina a Roger Rieder, Lon, parzela 2171 
 7. Vendita parzela 6298, Casti 
 8.    Comunicaziùns da la suprastànza 

 9. Varia 
 

Stimadas votàntas, stimos votànts 
 
La suprastànza digl vaschinadi Muntogna da Schons preschainta a Vus igl messadi a las 
dumondas inoltradas partutgànt las tractandas numnadas. 
 
Tractanda 3 :  Revisiùn totala da la planisaziùn d’utilisaziùn fasa 1 - dezisiùn 
Par plascher vurdar igl messadi tudestg. 
 
La suprastànza dumonda d’apruvar la revisiùn totala. 
 
Tractanda 4 :  Quent anual 2024 
Par plascher vurdar igl messadi tudestg. 
 
La suprastànza dumonda d’apruvar igl quent 2024. 
 
Tractanda 5 : 
Dumonda par dretg da biagear ple datier da Christine a Peter Baumann, Lon, parzela 2168 
Christine a Peter Baumann vutan biagear sen la parzela 2168 a Lon egn sust par velos. La dumonda 
da biagear e vagnida inoltrada igls 17 da marz digls 2025. La publicaziùn e stada davent digls 20 da 
marz tocen igls 9 d’avregl. Igl project e cunform cun la lescha da biagear. Las distànzas ancùnter igls 
cunfegns vignan dantànt betga respectadas. Christine a Peter Baumann dumondan igl tarvaschegns 
par igl dretg da biagear ple datier da la parzela 2001 sco ear da la parzela 3408.  
Dumondas da biagear ple datier ston vagnir lubidas digl tarvaschegns. 
 
La suprastànza dumonda da lubir igl dretg da biagear ple datier. 
 
Tractanda 6: 
Dumonda par dretg da biagear ple datier d’Annatina a Roger Rieder, Lon, parzela 2171 
Annatina a Roger Rieder vutan ramplazar igl balcùn da la tgea Orta sen parzela 2171 a Lon. La 
dumonda da biagear e vagnida inoltrada igls 21 da marz digls 2025 a publitgeada davent digls 10 
d’avregl tocen igls 30 d’avregl. Egna pitga digl nov balcùn sa betga taner aint la distànza nezessaria 
ancùnter la parzela 2001, ascheia c’Annatina a Roger Rieder dumondan igl tarvaschegns pigl dretg da 
biagear ple datier. 
Dumondas da biagear ple datier ston vagnir lubidas digl tarvaschegns. 
 
La suprastànza dumonda da lubir igl dretg da biagear ple datier. 

Tractanda 7 : 
Vendita parzela 6298, Casti 
Annemarie a Kurt Spring earan habitànts da Brienz ad ân stuvieu ir davent. Els stan actualmeing a 
Donat a vessan interess da cumprar la parzela 6298 a Casti par biagear egna tgea. Parquegl c’igl e 
ànc betga cler sco c’igls habitànts da Brienz san vagnir indemnisos, san igls Springs betga far pigl 
mumaint egn cuntract definitiv. La situaziùn actuala e betga sempla par la famiglia. Par saver discutar 
cugl cantùn, fuss’igl impurtànt par els da ver egn cuntract provisoric. Cun quel savessan els mussar 
c’igl dat egna pussevladad concreta par midar domizil. Egn nov datgea siir fuss par els da grànda 
impurtànza. Ascheia ân els schon scho far egn amprem project. La suprastànza giuditgescha egna 
vendita da la parzela a Casti fetg positiv. Igl prezi pigl taragn da fabrica fuss 84'000 fràncs, 175 fràncs 
pigl meter quadrat.  
Cun la vendita definitiva dat’igl egna obligaziùn da biagear sco ear egn dretg pigl vaschinadi da 
cumprar anavos igl taragn.  
 
La suprastànza dumonda igl tarvaschegns d’apruvar igl cuntract provisoric a da dar a la 
suprastànza la cumpetenza da vender la parzela cur ca la situaziùn a Brienz e reglada. 
 
Suainter igl tarvaschegns porscha igl vaschinadi anzatge da bever. 
 
Or da motivs ecologics desista la suprastànza da tarmeter igls documaints an furma da pulpier. Quels 
en publitgieus a tains sen la pagina d’internet digl vaschinadi www.mdschons.ch a san vagnir consultos 
sen canzleia a Farden. 
 
 
 
 
 
Donat, 16.05.2025    La suprastànza Muntogna da Schons 


